
 
I CERTAME DE GAITA “AS MARIÑAS DE BETANZOS” 

 
 
Este ano 2007 o certame quere lembrar a figura do vello Rilo, mítico gaiteiro da comarca 
das Mariñas, coincidindo co centenario da súa morte. 

 
 

BASES DO CERTAME 
 
1 PARTICIPANTES 
 
Poderán participar todos os gaiteiros e todas as gaiteiras que o desexen, con ou sen 
acompañamento de percusión tradicional (cun máximo de dous acompañantes). Tanto as 
gaitas coma a percusión poderán estar afinadas en calquera tonalidade.  
 
 
2 CONCURSO 
 
2.1 Cada intérprete deberá enviar unha gravación con tres pezas: 

 a tradicional Muiñeira de Piadela, como peza obrigada, 
 e outras dúas de libre elección, cuxas características se detallan na base 6.1. 

 
2.2 A partitura que se seguirá para a interpretación da Muiñeira de Piadela é a que publicou 
o Anuario Brigantino no seu núm. 10 (1987). Achégase no díptico informativo do certame. 
 
 
3 PLICAS 
 
3.1 Os concursantes deberán formalizar a súa participación no certame do seguinte xeito: 

 nun sobre incluirán unha gravación (sen acompañamento) das tres pezas, ademais 
das partituras. Este sobre identificarase na parte dianteira co pseudónimo adoptado; 

 noutro sobre máis pequeno, identificado co mesmo pseudónimo, incluiranse os datos 
persoais e de contacto do/a concursante: nome e apelidos, enderezo completo, 
teléfono/s e enderezo electrónico (se o tiver).  

 
Logo de pechalos, introduciranse estes dous sobres nun sobre acolchado que se enviará, 
sen remite, ao seguinte enderezo: 
 

I Certame de Gaita “As Mariñas de Betanzos” 
Concellería de Xuventude e Normalización Lingüística 

Concello de Betanzos 
Rúa Emilio Romay, s/n - 15300 Betanzos (A Coruña) 

 
3.2 As partituras e as gravacións quedarán en propiedade do Concello de Betanzos para 
formar parte do futuro Arquivo Sonoro de Betanzos (no apartado de música tradicional) co 
fin de recompilar o patrimonio inmaterial da nosa comarca. O Concello de Betanzos poderá 
editar a gravación das pezas preseleccionadas no certame. 
 
 
4 XURADO 
 
4.1 O xurado estará formado por personalidades de recoñecido prestixio no mundo da gaita 
en Galiza. 
 
4.2 Os membros do xurado valorarán os seguintes parámetros: a conxunción de todos os 
acompañantes, a dificultade e idoneidade das pezas elixidas, a medida, o ritmo, o fraseo, a 
afinación e a tímbrica. Tamén se valorará o emprego de xiros e técnicas propiamente 
galegos por parte dos/as concursantes que resulten finalistas. 



4.3 O Xurado non abrirá as plicas ata o momento de facer pública a identidade dos/as 
concursantes finalistas. A decisión do xurado será inapelable. 
 
 
5 PRESELECCIÓN 
 
O xurado realizará unha preselección de 9 concursantes que serán galardoados pola súa 
condición de finalistas. Estes serán os que pasen á fase de concurso público. 
 
 
6 FASE FINAL DO CERTAME 
 
6.1 O fase final do certame terá lugar na Aula de Cultura de Betanzos o mércores 
16/05/2007 ás 20.30 h e consistirá na interpretación das dúas pezas de libre escolla; esta 
fase do certame desenvolverase como segue: 
- interpretación dunha peza tradicional, preferiblemente da comarca betanceira (véx. 6.3). 
- interpretación doutra peza, que poderá ser tradicional ou de autor. 
 
Os concursantes dispoñerán dun tempo máximo de 8 min para a súa interpretación.  
 
6.2 Os/as finalistas vestirán obrigatoriamente o traxe tradicional; atendendo a vestimenta, 
distinguirase un/ha dele/as cunha mención de honra para figurar no arquivo fotográfico 
Sapo dourado no Museo das Mariñas, en Betanzos. 
 
6.3 Na demarcación da comarca de Betanzos, no contexto da súa ría e do contorno das 
Mariñas incluímos os seguintes concellos: Abegondo, Aranga, Bergondo, Betanzos, Cambre, 
Cesuras, Coirós, Irixoa, Miño, Oza dos Ríos, Paderne, Sada e Vilarmaior. 
 
 
7 PREMIOS 
 
7.1 Os/as 9 gaiteiros/as preseleccionados/as recibirán un diploma, que os/as acredita como 
finalistas do certame, e un gravado conmemorativo realizado polo profesor, pintor e 
gravador Omar Kessel no Centro Internacional da Estampa Contemporánea de Betanzos. 
 
7.2 Os membros do xurado elixirán entre estes/as finalistas a persoa galardoada co premio 
final do certame, que será de 2.000 €. 
 
 
8 FASE DE EXHIBICIÓN 
 
Ao remate do certame, o/a gaiteiro/a gañador/a interpretará, con ou sen percusión, a peza 
obrigatoria do concurso: a Muiñeira de Piadela. 
 
 
9 PRAZO DE INSCRICIÓN 
 
O prazo de inscrición remata o sábado 21/04/2007. A inscrición farase efectiva enviando a 
documentación á Concellería de Xuventude e Normalización Lingüística do Concello de 
Betanzos, ben por correo certificado (véx. 3) ou ben a través do Rexistro Xeral do Concello. 
Para obter máis información pódense dirixir á Concellería a través do seguinte número de 
teléfono: 981 771 300. 
 
 
10 BASES 
 
Aqueles casos non sinalados nestas bases resolveranse segundo o criterio do xurado. A 
participación no concurso implica a aceptación destas bases por parte dos/as candidatos/as. 
 


